
Agiretako 
ur-jauzia.

Hurbileko herria: 
Zestoa.

Ibaia: 
Goltzibar. 
(Sastarrain errekaren ibaiadarra). 

Arrisku faktore bat baino gehiago 
dago.
Erne ibili ur-jauzirantz inguratzean.

Ingurumen-garrantzia.
Agiretako ur-jauzia BGL Izarraitz 
inguruetan dago. Balio ekologiko 
handiko natura eremua, bertan 
bat eginez interes botanikoko 
guneak - pagadi (Fagus silvatica), 

harizti azidofiloak (Quercus robur) 
eta atlantikoko harizti mistoen 
eremu zabalak – interes handiko 
faunarekin eta paisaia zoragarriekin. 
Nabarmentzekoa da ongi 

kontserbatutako ibar basoa osatzen 
duen haltzadi kantauriarra (Alnus 
glutinosa).



Agiretako 
ur-jauzia.

Agireta ur-jauzia Gipuzkoako Lurralde Historikoan dago, Urola 
Kostako eskualdean, Zestoa udalerriko lurretan, Zestoa herritik 
hurbil. GI-631 errepidea hartuta Zestoara iritsiko gara eta 
ibilbideari herritik bertatik ekingo diogu.
Herrigunetik abiatuta, Urola ibaiko zubia zeharkatu ondoren, 
Ekaingo haitzuloaren erreplikara garamatzan bidea hartuko dugu, 
Lili Jauregia eskuinean utziz. Sastarrain errekaren ibilguaren 
parean doan bidexkan aurrera egingo dugu, presa txikia atzean 
utziz.
Bostehun bat metro ibili ondoren, bidebanatze batera iritsiko 
gara, ezkerrekoa hartuz (PR-GI Lili-Agireta 41) eta bat koma hiru 
kilometrotan aurrera egingo dugu, Goltzibar errekari jarraituz, 
harik eta bidexkak bidezidor estu batekin bat egin eta, berrehun 
bat metroren ondoren, ur-jauzira heldu arte.
Ibilbidea urteko edozein sasoitan egin daiteke, baina eurite eta 
urtze-aldien ondoren, errekaren emaria handiena denean, ur-jauzia 
bere ederrenean ikusteko aukera paregabea izango dugu.

Non dagoen eta nola heldu.

